
Выгнаньне 
У імя Езуса Хрыста, праз заслугі Яго, Сьвяцейшага 

Увасабленьня, мукі Божай, Сьвяцейшай Крыві, загадваю 
Вам: духі пракляцьця, нечысьці, напышлівасьці, сквап-
насьці, зайздрасьці, гневу, абжорства, п’янства, ляноты, 
хлусьні, блюзьнерства, брата- й дзетазабойства, 
здрадніцтва і ўсялякага зла – ідзіце на самае дно ада і 
заставайцеся там на вякі вечныя. Амэн. І не 
перашкаджайце Госпаду Езусу Хрысту і нам ствараць Яго 
містычнае Цела тут, на зямлі. Усемагутная Каралева 
нябёсаў і Панна Анёлаў, Ты, якая атрымала ад Бога 
назначэньне і ўладу, каб зьнішчыць галаву сатаны, 
пакорна просім Цябе: загадай легіёнам Анёлаў, каб яны 
выгналі д’ябла, задушылі іх дзёрзкасьць і пасьля перамогі 
над імі, паўсюдна скінулі іх у пекла. Амэн. Дапамога 
наша ў Імя Госпада, Які стварыў неба і зямлю. 

Малітва да Духа Сьвятога 
Сьвяты Духу, Які нас асьвячаеш, узмацняючы ў 

працы над самімі сабою, Які нас пацяшаеш, калі мы 
малыя. Прашу пра Твае дары: Прашу пра дар мудрасьці, 
каб пазнаў і палюбіў векавечную Праўду – Цябе, Божа. 
Прашу пра дар розуму, каб прымаў праўды веры. Прашу 
пра дар ведаў, каб гледзячы на сьвет, бачыў у ім аб’явы 
Тваёй дабраты й мудрасьці. Прашу пра дар рады, на дні, 
калі цяжка ведаць, як паступаць. Прашу пра дар 
мужнасьці, на хвіліны асаблівых цяжкасьцяў і 
спакушэньняў. Прашу пра дар пабожнасьці, каб я часта 
прабываў з Табою на малітве. Каб я глядзеў на людзей, як 
на братоў. Прашу пра дар Божай боязьні, каб баяўся 
граху, які засмучае Цябе. Хай твая ласка заўсёды будзе са 
мною. Амэн. 

Студыйнае выданьне парафіі сьвятога Казіміра ў Жлобіне 

 

МАЛІТВЫ І МАЛІТВЫ І МАЛІТВЫ І МАЛІТВЫ І 

НАБАЖЭНСТВЫНАБАЖЭНСТВЫНАБАЖЭНСТВЫНАБАЖЭНСТВЫ    



Малітва Панская 
Ойча наш, каторы ёсьць у небе. Сьвяціся імя Тваё. 

Прыйдзі валадарства Тваё. Будзь воля Твая, як у небе, так 
і на зямлі. Хлеба нашага штодзённага дай нам сёньня. І 
адпусьці нам правіны нашыя, як і мы адпускаем вінава-
тым нашым. І ня ўводзь нас у спакусу, але збаў нас ад 
злога. Амэн. 

Анёльскае прывітаньне 
Вітай, Марыя, поўная ласкі, Пан з Табою, блага-

слаўлёная Ты між жанчынамі і благаслаўлёны плод 
улоньня Твайго Езус.  

Сьвятая Марыя, Маці Божая, маліся за нас грэшных 
цяпер і ў хвіліну сьмерці нашай. Амэн. 

Праслаўленьне Найсьвяцейшай 
Тройцы 

 Хвала Айцу і Сыну, і Духу Сьвятому. Як было 
спрадвеку, цяпер і заўсёды, і на вякі вечныя. Амэн. 

Апостальскі Сімвал Веры 
Веру ў Бога Айца Усемагутнага, Стварыцеля неба і 

зямлі. І ў Езуса Хрыста, Сына Яго Адзінага, Пана нашага, 
які быў пачаты ад Духа Сьвятога, нарадзіўся з Панны 
Марыі, замучаны пры Понцкім Пілаце, укрыжаваны, 
памёр і быў пахаваны; зышоў да адхлані, трэцяга дня 
ўваскрос, узышоў на неба, сядзіць праваруч Бога Айца 
Усемагутнага, адтуль прыйдзе ў хвале судзіць жывых і 
памерлых.  

Веру ў Духа Сьвятога, сьвяты Касьцёл каталіцкі, 
еднасьць сьвятых, адпушчэньне грахоў, уваскрашэньне 
цела, жыцьцё вечнае. Амэн. 

Малітва Сьвятога Бернарда 

Памятай, о Найсьвяцейшая Панна Марыя, што 
ніколі не здаралася, каб пакінула таго, хто да Цябе 
ўцякае, Цябе на дапамогу кліча, Тваёй апекі просіць. 
Гэтым даверам натхнёны(ая), да Цябе, о Панна над 
паннамі і Маці наша, імкнуся, да Цябе прыходжу, перад 
Табою, грэшны, плачучы, стаю. О Маці Слова, не 
пагарджай словамі маімі, але пачуй іх ласкава і 
выслухай. Амэн. 

Вяночак да Божай Міласэрнасьці 
(чытаецца на звычайным ружанцы) 

Напачатку: 
 Ойча наш... Вітай, Марыя... Веру ў Бога... 
 
На вялікіх пацерках: 
 Ойча Спрадвечны, ахвярую Табе Цела і Кроў, 
Душу і Боскасьць наймілейшага Сына Твайго і Пана 
нашага, Езуса Хрыста, 
 Каб перапрасіць за грахі нашыя і ўсяго сьвету. 
На малых пацерках: 
 Дзеля Яго Балеснай мукі – будзь міласэрны да нас і 
да ўсяго сьвету. 
 
На заканчэньне: 
          Сьвяты Божа, Сьвяты Моцны, Сьвяты несьмяротны, 
         - Зьмілуйся над намі і над усім сьветам! (3 разы). 
Езу, давяраюся Табе! (3 разы). 

Анёл Панскі 
Анёл Панскі зьвеставаў Паньне Марыі 
І зачала ад Духа Сьвятога. 
 

Вітай, Марыя... 
 

Вось я, слуга Панская, 
Няхай мне станецца паводле Твайго слова. 
 

Вітай, Марыя... 
 

А Слова сталася Целам 
І пасялілася між намі. 
 

Вітай, Марыя... 
 

Маліся за нас, Сьвятая Маці Божая, 
Каб мы сталіся годнымі абяцаньняў Хрыстовых. 
 

Молімся:  

Усемагутны Божа, просім Цябе, улі ў нашыя 
сэрцы Тваю ласку, каб мы, пазнаўшы праз 
анёльскае зьвеставаньне ўцелуўленьне Хрыста, 
Твайго Сына, праз муку Яго і крыж, дзякуючы 
заступніцтву Найсьвяцейшай Панны Марыі, былі 
даведзеныя да хвалы зьмёртвыхпаўстаньня. Праз 
Пана нашага Езуса Хрыста, Твайго Сына, які з 
Табою жыве і валадарыць у еднасьці Духа Сьвятога, 
Бог, праз усе вякі вечныя. Амэн. 

 

 Калі Анёл Панскі ахвяруецца за памерлых, тады дадаецца: 
 Вечны адпачынак дай ім, Пане, 

А сьвятло вечнае няхай ім сьвеціць.  
Няхай адпачываюць у супакоі вечным. Амэн. 

Панна праслаўлёная, 
Панна магутная, 
Панна ласкавая,  
Панна верная, 
Люстра справядлівасьці, 
Сталіца мудрасьці, 
Прычына нашай радасьці, 

 Сьвятыня духовая, 
Сьвятыня хвалебная, 
Сьвятыня слаўная пабожнасьці, 
Ружа містычная, 
Вежа Давідава, 
Вежа з косьці слановай, 
Залаты доме, 
Арка Запавету, 
Брама нябесная, 
Зорка ранішняя, 
Аздараўленьне хворых, 
Прытулак грэшных, 
Суцяшальніца засмучаных, 
Успамога хрысьціянаў, 
Каралева Анёлаў, 
Каралева Патрыярхаў, 
Каралева Прарокаў, 
Каралева Апосталаў, 
Каралева Мучанікаў, 
Каралева Веравызнаўцаў, 
Каралева Паннаў,  
Каралева Усіх Сьвятых, 
Каралева, без граху першароднага зачатая, 
Каралева ўнебаўзятая, 

Каралева Ружанца сьвятога, 
Каралева сем’яў, 
Каралева супакою, 
Каралева Польшчы, 
Каралева наша,  
Каралева ўсяго сьвету                          - маліся за нас. 
Баранку Божы, які бярэш на сябе грахі сьвету, 

- даруй нам, Пане. 
Баранку Божы, які бярэш на сябе грахі сьвету, 

- выслухай нас, Пане. 
Баранку Божы, які бярэш на сябе грахі сьвету, 

- зьмілуйся над намі. 
С.: Маліся за нас, Сьвятая Багародзіца. 
Усе: Каб сталіся мы годнымі абяцаньняў Хрыстовых. 
   Молімся: Усемагутны Божа, просім Цябе, улі ў нашыя 
сэрцы Тваю ласку, каб мы, пазнаўшы праз анёльскае 
зьвеставаньне ўцелаўленьне Хрыста, Твайго Сына, праз 
муку Яго і Крыж, дзякуючы заступніцтву Найсьвяцейшай 
Панны Марыі, былі даведзеныя да хвалы зьмёртвых-
паўстаньня. Праз Пана нашага, Езуса Хрыста, Твайго 
Сына, які з Табою жыве і валадарыць у еднасьці Духа 
Сьвятога, Бог, праз усе вякі вечныя. Усе: Амэн. 

Тваёй абароне 
Тваёй абароне аддаемся, Сьвятая Багародзіца, у 

нашых патрэбах не пагарджай маленьнем нашым. І ад 
усялякай злой прыгоды выбаўляй нас заўсёды, Панна 
хвалебная і благаслаўлёная. 

О Пані наша, апякунка наша, Суцяшальніца наша, 
Ты заступніца наша, з Сынам Сваім нас паяднай, Сыну 
Свайму нас даручай, Сыну Свайму нас аддавай. 

Таямніцы сьвятога Ружанца 
І. Радасныя  

(у панядзелак і суботу) 
 1. Зьвеставаньне Найсьвяцейшай Паньне Марыі 
 2. Наведзіны Паннай Марыяй сьвятой Альжбэты 
 3. Нараджэньне Збаўцы нашага, Езуса Хрыста 
 4. Ахвяраваньне Хрыста ў сьвятыні 
 5. Езуса знаходзяць у Ерузалемскае сьвятыні 

ІІ. Балесныя 
(у аўторак і пятніцу) 

1. Малітва Езуса Хрыста ў садзе Аліўным 
2. Бічаваньне Езуса 
3. Укаранаваньне Езуса цернем 
4. Езус нясе крыж на гару Кальварыйскую 
5. Укрыжаваньне і сьмерць Езуса на крыжы 

ІІІ. Хвалебныя 
(у нядзелю і сераду) 

1. Зьмёртвыхпаўстаньне Хрыста 
2. Унебаўшэсьце Хрыста 
3. Спасланьне Духа Сьвятога 
4. Унебаўзяцьце Найсьвяцейшай Панны Марыі 
5. Укаранаваньне Найсьвяцейшай Панны Марыі 

IV. Сьвятла 
(у чацьвер) 

1. Хрост Пана Езуса 
2. Першы цуд у Кане Галілейскай 
3. Абвяшчэньне Божага Валадарства і заклік да       
     навяртаньня 
4. Перамяненьне Пана 
5. Устанаўленьне Эўхарыстыі 

Гімн  “Цябе, Бога, праслаўляем”  
(Te Deum) 

Цябе, Бога, праслаўляем, 
Табе, Пане, хвала вечна,  
Неба і зямля сьпявае 
Табе, Ойча векавечны. 

  Табе, Божа, усе анёлы, 
  Зь імі Моцы і Нябёсы,  
  Хэрубіны, Сэрафіны 
  Гімн хвалы адвечны ўзносяць. 

Сьвяты, Сьвяты над Сьвятымі 
Бог Магутны і Ласкавы, 
Над зямлёй і небам слыне 
Неабсяжнасьць Тваёй славы. 

  І Апосталы, і Вучні,  
  Хор Прарокаў, поўны хвалы, 
  Зь імі Мучанікаў лучнасьць 
  Аддаюць Табе пашану. 

У сугучным хоры льецца 
Па усёй зямлі наўкола 
Табе хвала з нашых сэрцаў,  
Сьпеў сьвяты Твайго Касьцёла. 

  Сына з Духам Суцяшэньня, 
  Велічы Айца прамністай 
  Праслаўляе ўсё стварэньне, -  
  Валадар хвалы Ты, Хрыстэ. 

Праз вякі гучыць няспынна 
Сьпеў, што славіць Твае справы. 
Пане, ад усіх правінаў 
Захаваць нас будзь ласкавы. 

Каб-жа выбавіць сьвет цэлы 
Праз свае сьвятыя раны 
Сын Айца спрадвечны, цела 
Ты прыняў ва ўлоньні Панны. 

  Зруйнаваў Ты брамы сьмерці, 
  На крыжы ёй вырваў джала,  

Каб для ўсіх, хто ў Цябе верыць, 
Радасьць вечная зазьзяла.  

Праваруч Айца, у славе 
Трон Твой, Збаўца наш адзіны, 
Прыйдзеш зноў адтуль у яве, 
Каб судзіць людзкія чыны. 

Грэшным Ты ня дай загінуць, -  
Будзь нам Збаўцам, не Судзьдзёю 
І абмый нас ад правінаў 
Дарагой Сваёй крывёю. 

Са Сьвятымі ў бляску моцы 
Захавай Сваіх абраных, 
Пане, збаў народ Твой, просім, 
Благаслаў Тваіх падданых. 

  Шляхам нас вядзі бясьпечным 
У нябесны Ерузалем. 

  Цябе, Валадар адвечны, 
  Мы штодзённа праслаўляем. 

Не пакінь-жа свайго люду, 
Божа, без Тваёй апекі. 
Пану веру, дык ня буду 
Асаромлены навекі. 

Літанія да Найсьвяцейшай Панны 
Марыі 

(Ларэтанская) 
Кірые, элейсон, Хрыстэ, элейсон, Кірые элейсон, 
Хрыстэ, пачуй нас, Хрыстэ выслухай нас. 
Ойча зь неба, Божа, 

- зьмілуйся над намі. 
Сыне, Адкупіцель сьвету, Божа, 

- зьмілуйся над намі. 
Духу Сьвяты, Божа,  

- зьмілуйся над намі. 
Сьвятая Тройца, Адзіны Божа, 

- зьмілуйся над намі. 
Сьвятая Марыя,                                   - маліся за нас. 
Сьвятая Багародзіца, 
Сьвятая Панна над паннамі,  
Маці Хрыстова, 
Маці Касьцёла, 
Маці ласкі Божай, 
Маці прачыстая, 
Маці беззаганная, 
Маці непарушная, 
Маці нявінная, 
Маці наймілейшая, 
Маці найцудоўнейшая, 
Маці добрай рады, 
Маці Стварыцеля, 
Маці Збавіцеля, 
Панна наймудрэйшая,  
Панна, хвалы годная, 

Сьпеў на адарацыю  
Найсьвяцейшага Сакрамэнту 

 

На пачатку: 

  Будзь заўсёды пахвалёны, 
  Усімі намі праслаўлёны 
  Найсьвяцейшы Сакрамэнт, 
  Наш нябесны Тэстамэнт. 
 
  Хай-жа будзе праслаўлёны, 
  Найсьвяцейшы Сакрамэнт, 
  Праўдзівае Цела і Кроў 
  Пана нашага Езуса Хрыста. 
 

Напрыканцы: 
         Таямніцу Сакрамэнта 
 Усхваляйма шчыра ўсе. 
 Траціць моц Старое Права, 
 Бо ўжо Новы Запавет, 
 Што нам розум не тлумачыць, 
 Сьвятло веры прынясе. 
   

Богу вечнаму ў Тройцы 
  Праслаўленьне і хвала: 
  І Айцу і Сыну разам – 
  Творцу вечнага жыцьця, 
  Духу, што ад іх паходзіць,  
  Даўцу вечнага сьвятла. Амэн. 

